
ᑕᑯᔭᒐᖅ 1: ᐊᐅᔭᒃᑯᑦ ᑲᑎᓐᖓᕝᕕᒋᓲᖏᑦ ᐃᒪᐃᑦ 
ᓄᓇᕘᑉ ᖃᐅᓪᓗᑖᑦ ᕿᓚᓗᒐᖏᑕ (ᐊ: ᐅᐊᓕᓂᐅᑉ 
ᐃᒪᖓ:  ᐸ: ᑯᖅᑎᑦᑑᑉ-ᕿᑭᖅᑖᓘᑉ ᐃᒪᕕᖓ: ᑕ: 
ᐸᓐᓂᖅᑑᑉ ᐃᒪᕕᖓ: ᑲ-ᒐ-ᒪ: ᐱᖓᓇᖅ-ᐅᐊᓐᓇᖅ-
ᓂᒋᖅᐸᓯᒃ ᑕᓯᐅᔭᔾᔪᐊᖅ (ᐱᖓᓐᓇᖓᑕ ᑕᓯᐅᔭᔾᔪᐊᑉ 
ᕿᓚᓗᒐᖏᑦ): ᓇ: ᔭᐃᒻᔅ ᐸᐃ: ᓴ: ᑲᓇᓐᓇᖓ 
ᑕᓯᐅᔭᔾᔪᐊᑉ).  

 
ᑕᑯᔭᒐᖅ 2: ᐊᐅᔭᒃᑯᑦ ᑲᑎᓐᖓᕝᕕᒋᓲᖏᑦ ᐃᒪᐃᑦ 
ᓄᓇᕘᑉ ᑐᒑᓖᑦ (ᐊ: ᐃᑭᕋᓴᐅᑉ ᕿᑭᖅᑕᖓ: ᐸ: 
ᐃᑉᐱᐊᔾᔫᑉ ᑲᖏᖅᖢᐊᓗᖓ: ᑕ:ᒥᑦᑎᒪᑕᓕᐅᑉ 
ᑕᓯᐅᔭᖓ; ᑲ: ᐊᒡᒎᑉ ᐃᒪᖏᑦ: ᒐ: ᐅᐊᓐᓇᖓ 
ᑕᓯᐅᔭᔾᔪᐊᑉ ᒐ: ᐅᐊᓕᓂᐊᑉ ᐃᒪᖏᑦ; ᒪ: 
ᐊᐅᓱᐃᑦᑑᑉ ᐃᒪᖓ; ᓇ: ᓴᓇᓐᖑᐊᕝᕕᐅᑉ ᐃᒪᖓ).  

ᓇᑭᓐᖔᕈᑎᖏᑦ:   
 
ᓄᓇᕘᒥᑦ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ (ᐆᒪᔪᓕᕆᔨᔾᔪᐊᑦ), ᕿᒥᕐᕈᐃᑎᓪᓗᒋᑦ ᐅᖃᐅᔾᔨᒋᐊᕈᑎᓂᒃ ᐃᒪᒻᒥᐅᑕᓕᕆᔨᒃᑯᑦ 
ᖃᐅᔨᓴᖅᑎᖏᓄᑦ ᑖᔅᓱᒧᖓ ᐃᓱᖃᕈᑎᒧᑦ ᐊᖑᓂᒐᔅᓴᓄᑦ (ᐃᓱᖓ) ᓄᓇᕘᑉ ᖃᐅᓪᓗᑖᑦ ᑐᒑᓖᓪᓗ ᕿᓚᓗᒐᖏᓄᑦ, 
ᐊᐱᕆᓯᒪᕗᑦ ᐃᒪᒻᒥᐅᑕᓕᕆᔨᒃᑯᓐᓂᒃ ᑐᑭᓯᓇᕈᑎᒃᑲᓐᓂᓂᒃ ᐃᓱᒪᓕᐅᕈᑕᐅᓂᑯᓄᑦ ᖃᐅᔨᓴᖅᑎᓄᑦ ᐅᖃᐅᔾᔨᒋᐊᕈᑎᖏᓂᒃ 
ᑐᓐᖓᕕᒋᓪᓗᒍ ᖃᐅᔨᒪᔭᐅᓂᖏᑕ ᐊᐅᔭᒃᑯᑦ ᑲᑎᓐᖓᕝᕕᖏᑦ ᐊᑐᖅᑕᐅᓐᖏᖔᖦᖢᑎᒃ ᐅᓄᓐᓂᕆᔭᖏᑦ ᐊᒡᒍᖅᓯᒪᔪᑎᒍᑦ. 
ᐆᒪᔪᓕᕆᔨᔾᔪᐊᒃᑯᑦ ᑐᑭᓯᒋᐊᕈᑎᓂᒃ ᐱᔪᒪᓚᐅᕆᕗᑦ ᐅᖃᐅᓯᖅᑕᕆᔭᖏᓐᓄᑦ (ᓲᓪᓗ, ᐅᓄᓐᓂᖏᑦ, ᑲᑎᓐᖓᓲᑦ, ᑲᑎᓐᖓᔪᑦ-
ᐃᓚᖏᑦ, ᐊᐅᓚᑦᑎᔨᑦ ᐊᒡᒍᔅᓯᒪᓂᖏᑦ) ᐊᒻᒪᑦᑕᐅᖅ ᓄᑖᖑᔪᒥᒃ ᑐᑭᓯᒋᐊᕈᑎᔅᓴᓄᑦ ᐅᓪᓗᒥ ᖃᐅᓪᓗᖅᑖ ᕿᓚᓗᒐᖏᓄᑦ 
ᐱᔭᕆᔭᐅᓲᑦ ᐃᖃᓗᓐᓂ ᑭᒻᒥᕈᒻᒥᓗ.  
 
ᐱᔪᒪᓂᖏᓐᓄᑦ ᐆᒪᔪᓕᕆᔨᔾᔪᐊᒃᑯᑦ ᑕᒪᒃᑯᓂᖓ, ᐅᓇ ᑎᑎᕋᖅᓯᒪᔪᖅ ᐅᓂᒃᑳᕆᔭᓕᒃ ᐱᔾᔪᑕᐅᔪᓄᑦ ᐃᑲᔪᖅᓲᑎᒋᓪᓗᒍ 
ᖃᐅᔨᓴᖅᑎ ᐅᖃᐅᔾᔨᒋᐊᕈᑎᕕᓂᖏᓐᓂᑦ ᑕᒪᒃᑯᓄᖓ ᐊᖑᓂᑦᑕᐅᔪᓐᓇᖅᑐᑦ ᐃᓱᖏᓄᑦ ᑐᓐᖓᕕᖃᖅᖢᑎᒃ 
ᑲᑎᓐᖓᕝᕕᖏᒍᑦ. ᓇᓗᓇᐃᖅᓯᓯᒪᒋᕗᑦ ᑐᑭᓯᐅᒪᔾᔪᑎᓂᒃ ᐊᑑᑎᖃᖅᑐᓂᒃ ᓇᓗᓇᐃᖅᑕᓂᖏᑕ ᑲᑎᓐᖓᔪᓄᑦ ᖃᐅᓪᓗᖅᑖᑦ 
ᑐᒑᓖᓪᓗ ᕿᓚᓗᒐᖏᑕ ᓄᓇᕘᒥᑦ.  
 

 
ᓇᐃᓕᒋᐊᖅᓯᒪᔪᑦ 
 
 ᓇᓗᓇᐃᔅᓯᔾᔪᑎᓂᒃ ᐊᑐᐃᓐᓇᑦᑕᖃᒻᒪᑦ ᓴᖅᑮᔪᓂᒃ ᑖᒃᑯᐊ ᓄᓇᕘᑉ ᖃᐅᓪᓗᖅᑖᖏᑦ ᐊᕕᑦᑐᖅᓯᒪᓲᖑᓂᖏᓂᒃ 

ᐊᐅᔭᐅᑎᓪᓗᒍ ᐊᒻᒪᓗ, ᐅᓄᖅᑐᒻᒪᕆᑎᒍ, ᐊᕐᕌᒍᓕᒫᖅ ᐊᕕᑦᑐᖅᓯᒪᓲᑦ. ᓇᓗᓇᐃᔅᓯᔾᔪᑎᓂᒃ ᐱᑕᖃᕆᕗᖅ 
ᐊᔾᔨᖃᖏᓐᓂᖏᑕ ᐊᐅᖏᒍᑦ, ᓱᕈᓐᓇᖅᑐᖃᓐᓂᖏᒍᑦ ᐃᓕᖅᑯᓯᕆᔭᖏᓪᓗ ᑎᒥᖓᒍᑦ ᑕᑯᓪᓗᒋᑦ ᑕᒪᒻᒥᒃ 
ᖃᐅᓪᓗᖅᑖᑦ ᑲᑎᓐᖓᓂᕆᓲᖏᑦ.  

 ᐊᕝᕕᓂᓖᑦ ᑲᑎᓐᖓᓲᑦ ᖃᐅᓪᓗᖅᑖᑦ ᕿᓚᓗᒐᖏᑦ ᓄᓇᕘᑉ ᐃᒪᖏᒍᑦ ᐊᐅᔩᓲᖑᕗᑦ: ᐅᐊᓕᓂᐅᑉ ᐃᒪᖓᒍᑦ, 
ᖁᑦᑎᑦᑑᑉ - ᕿᑭᖅᑖᓘᑉ ᐃᒪᕕᖓ, ᐸᓐᓂᖅᑑᑉ ᐃᒪᕕᖓ, ᐱᖓᓐᓇᖅ-ᐅᐊᓐᓇᖅ-ᓂᒋᓪᓗ ᑕᓯᐅᔭᔾᔪᐊᒥᑦ, ᔭᐃᒻᔅ 
ᐸᐃᒥᑦ ᐊᒻᒪᑦᑕᐅᖅ ᑲᓇᓐᓇᖓᒍᑦ ᑕᓯᐅᔭᔾᔪᐊᑉ.  

 ᓇᓗᓇᐃᔅᓯᔾᔪᑎᑦ ᑐᒑᓖᑦ ᐊᒡᒍᖅᓯᒪᓂᖏᒍᑦ ᑲᑎᓐᖓᓲᖑᓂᖏᑦ ᐊᑯᓐᓂᖏᒍᑦ ᑐᓐᖓᕕᖃᖅᑐᑦ ᓈᓚᒍᑎᓖᑦ 
ᓇᕈᔭᖏᓄᑦ ᖁᒻᒧᑦᑎᑕᐅᓯᒪᔪᒃᑯᑦ, ᐃᓚᖏᒍᑦ ᐊᐅᖏᒍᑦ ᓱᕈᓐᓇᖅᑐᖃᓂᖏᒍᓪᓗ ᕿᒥᕐᕈᐃᓃᑦ ᓇᓗᓇᐃᕆᕗᑦ 
ᐃᒪᖏᒍᑦ ᐊᕕᔅᓯᒪᓪᓚᕆᓐᓂᖏᑕ ᐃᒪᖏᑦ ᒪᓕᖦᖢᒋᑦ.  

 ᑕᓪᓕᒪᑦ ᑲᑎᓐᖓᓲᑦ ᑐᒑᓖᑦ ᖃᐅᔨᒪᔭᐅᕗᑦ ᓄᓇᕘᑉ ᐃᒪᖏᒍᑦ: ᐃᑭᕋᓴᐅᑉ ᕿᑭᖅᑕᖓ, ᐃᑉᐱᐊᔾᔫᑉ 
ᑲᖏᖅᖢᐊᓗᖓ, ᒥᑦᑎᒪᑕᓕᐅᑉ ᑕᓯᐅᔭᖓ, ᐊᒡᒎᑉ ᐃᒪᖁᑎᖏᑦ, ᑕᓯᐅᔭᔾᔪᐊᑉ ᐅᐊᓐᓇᖓᒍᑦ  

 ᑲᒪᒋᔭᐅᓂᖏᑦ ᐊᖑᓂᑦᑕᐅᔪᓐᓇᓐᓂᖏᑕ ᑐᓐᖓᕕᖃᓪᓗᑎᒃ ᑲᑎᓐᖓᓲᓄᑦ ᐅᐸᒍᑎᓲᓄᑦ ᐃᓱᖃᕈᑎᒃ 
ᓄᖑᑉᐹᓕᕋᔭᓐᖏᒻᒪᑕ ᓄᓇᓕᓐᓄᑦ ᐱᓇᓱᐊᖅᑕᐅᓲᑦ.  

 ᐊᑐᖦᖢᒋᑦ ᐅᓪᓗᒥ ᑲᑎᓐᖓᓲᑦ ᑐᑭᓯᐅᒪᔾᔪᑎᖏᑦ ᓈᒻᒪᓛᖑᓇᓱᒋᕙᕗᑦ ᓯᕘᕋᔪᒃᑯᑦ ᑲᒪᒋᓇᓱᐊᓐᓂᖓ ᐊᑑᑎᓕᒃ 
ᑲᑐᔾᔨᖃᑎᒌᑦᑐᓄᑦ ᐊᐅᓪᓚᑦᑎᔪᓄᑦ ᐱᓗᐊᖅᑐᒥᒃ ᓄᓇᓖᑦ ᐊᖑᓇᓱᓪᓗᐊᑕᓲᑦ ᐅᐱᓐᖔᒃᑯᑦ ᐊᐅᔭᒃᑯᓪᓗ 
ᓂᕿᔅᓴᒥᓄᑦ ᐊᖑᓇᓱᑦᑕᐅᓪᓗᑎᒃ.  

 

ᓇᑭᓐᖔᓐᓂᖓ 
 
ᐅᓇ ᐅᖃᐅᓯᖅᑕᖅ “ᑲᑎᓐᖓᓲᑦ” ᑐᕌᒐᖃᖅᑎᑕᐅᔪᖅ ᑲᑎᓐᖓᐃᓐᓇᓲᓂᒃ ᓱᓇᑐᐃᓐᓇᓂᒃ: ᓂᔾᔪᑏᑦ ᑲᑎᓐᖓᓲᑦ 
ᐊᖑᓇᓱᑦᑕᐅᓲᑦ. ᑖᓐᓇᓕ ᖃᐅᔨᓴᖅᑎᒃᑯᑦ ᐅᓄᓐᓂᖏᓐᓄᑦ ᑎᑭᖏᑦ ᐃᒪᓐᓇᐅᕗᖅ ᑭᖑᕚᓕᐅᑦᑐᑦ-ᐊᒡᒍᖅᓯᒪᓪᓗᑎᒃ 
ᐊᓯᒥᓄᑦ ᓂᔾᔪᑎᐅᖃᑎᒥᓄᑦ. ᑖᒃᑯᐊ ᑲᑎᓐᖓᓲᑦ ᑐᑭᖃᖅᑎᑕᐅᔪᑦ ᐅᕙᓂ ᐃᓚᖏᑦ ᐅᓄᓐᓂᐅᕗᑦ ᐋᒐᓘᓐᓃᑦ 
ᑕᑯᓪᓗᒋᑦ ᑭᓯᐊᓂᓕ ᐃᒪᖏᒍᑦ ᑕᑯᓪᓗᒋᑦ ᐊᒡᒍᖅᓯᒪᔪᑦ ᓂᔾᔪᑏᑦ ᐊᖑᓇᓱᑦᑕᐅᓲᑦ. ᑖᓐᓇ ᑕᐃᒎᓯᖅ “ᑲᑎᓐᖓᔪᑦ-
ᐃᓚᖏᑦ” ᐊᑐᖅᑕᐅᓂᑰᕗᖅ ᖃᐅᔨᓴᖅᑎᒃᑯᑦ ᐱᓕᕆᔨᖏᑕ ᑲᑐᔾᔭᐅᔪᒧᑦ ᑲᒥᓴᓐᒧᑦ ᒥᐊᓂᕆᔭᐅᓂᖏᓐᓄᑦ 
ᑲᒪᒋᔭᐅᓂᖏᓄᓪᓗ ᑐᒑᓖᑦ ᖃᐅᓪᓗᑦᑖᓪᓗ ᕿᓚᓗᒐᖏᓐᓂᒃ (ᔭᓯᓇᐱ) ᐊᒻᒪᓗ ᐊᑦᓛᓐᑎᐅᑉ ᐳᐃᔨᓄᑦ ᑲᒥᓴᓐᖓᓄᑦ 

(ᓇᒻᑯ) ᐊᒡᒍᖅᑕᐅᖁᔭᐅᓪᓗᑎᒃ ᖃᐅᔨᒪᔭᐅᓂᑯᑦ ᓯᕗᓂᐊᒍᑦ “ᕿᑭᖅᑖᓘᑉ ᐃᒪᕕᐊᑕ ᑐᒑᓖᖏᑦ” ᑲᑎᓐᖓᓲᖏᑦ 
ᒥᑭᓐᓂᖅᓴᓄᑦ ᑲᒪᒋᔭᐅᔾᔪᓯᓄᑦ ᑐᑭᓯᐅᒪᔭᐅᓕᓐᓂᖏᓄᑦ “ᑲᑎᓐᖓᔪᑦ-ᐃᓚᖏᑦ” ᐊᐅᔩᓲᓄᑦ. ᑐᑭᓕᒃ “ᑲᑎᓐᖓᓲᑦ”. 
ᑖᓐᓇ ᕿᒥᕐᕈᐃᓂᖅ ᐅᖃᐅᓯᖃᑐᐃᓐᓇᖅᑐᑦ ᑲᒪᒋᔭᐅᔪᓄᑦ “ᑲᑎᓐᖓᓲᓄᑦ”, ᐃᖅᑲᐅᒪᐃᓐᓇᓪᓗᒋᑦ ᐃᓚᖏᑦ ᑲᑎᓐᖓᓲᑦ 
ᐃᓚᒋᔭᐅᑐᐃᓐᓇᕆᐊᓖᑦ ᐋᒐᓘᓐᓃᑦ “ᐅᓄᓐᓂᐅᔪᓄᑦ” ᑕᑯᓗᒋᑦ ᐆᒪᔫᖃᑎᒌᓐᓂᖏᑕ.   
 
ᐊᑦᑐᐃᓲᑦ ᐃᓚᖏᑦ ᓲᓪᓗᓕ ᓇᒦᓱᖑᓂᖏᑕ ᐃᓅᓯᕆᔭᖓᑕ ᐊᑐᖅᓯᒪᔭᖏᓐᓄᑦ ᐊᔾᔨᒌᓐᖏᔾᔪᑎᑦ, ᓇᔪᑦᑕᐅᔪᑦ 
ᐊᕕᑦᑐᖅᓯᒪᓂᖏᑕ, ᐊᕙᑎᖓᑕ ᐊᓯᔾᔨᐅᑎᓂᖏᑦ, ᐊᐅᖏᒍᑦ ᐊᒡᒍᖅᓯᒪᓂᖏᑦ ᐊᒻᒪᓗ ᐋᖅᑭᓲᖑᓂᖏᑦ ᐊᕙᑎᒥᓄᑦ 
ᓴᖅᑮᔪᓐᓇᑦᑐᑦ ᐊᒡᒍᖅᓯᒪᔪᑦ ᐊᑯᓂᐅᓐᖏᑦᑐᖅ ᐅᕝᕙᓗ ᐅᖓᓯᒌᖏᓐᓇᓲᑦ ᐆᒪᔪᑦ ᐅᓄᓐᓂᓖᑦ. ᐱᑕᖃᕈᓐᓇᕆᕗᖅ 
ᐃᓚᖏᒍᑦ ᐃᒪᐃᑦ ᐆᒪᔪᖃᑦᑎᐊᕈᓐᓃᑦᑐᑦ ᐅᕝᕙᓗ ᓄᖑᑕᐅᔪᑦ ᓂᔾᔪᑏᑦ ᑖᒃᑯᐊ ᐃᓱᒪᒋᔭᐅᓐᖏᒃᑯᑎᒃ ᐊᑦᑐᐃᓲᑦ 
ᐊᖑᓇᓱᑦᑕᐅᑎᓪᓗᒋᑦ ᐳᐃᔨᑦ. ᐊᑑᑎᖃᓪᓚᕆᒻᒪᑦ ᓂᕈᐊᓂᒥᒃ ᑐᑭᖃᐅᑎᖓᑕ ᑲᑎᓐᖓᓲᑦ ᓇᓪᓕᖅᑎᓐᓇᓱᓪᓗᒍ 
ᐊᐅᓚᑦᑎᓂᒻᒧᑦ ᑐᕌᒐᕆᔭᒧᑦ. ᑕᕝᕙᓂᓕ, ᑖᒃᑯᐊ ᓄᓇᓕᐅᑉ ᐊᕙᑖᓃᓲᑦ ᓄᖑᑕᐅᑦᑎᐊᓕᒋᐊᓖᑦ ᑐᕌᒐᕆᔭᐅᓪᓗᓂ, 
ᐱᓗᐊᖅᑐᒥᒃ ᐊᖑᓇᓱᓪᓚᕆᓲᓄᑦ ᓄᓇᓕᓐᓄᑦ ᕿᓚᓗᒐᕋᓱᓲᓄᑦ ᑎᑭᑕᐅᔭᕌᖓᒥᒃ ᐊᕐᕌᒎᑉ ᐃᓗᐊᒍᑦ ᓂᕿᔅᓴᕆᒐᒥᔾᔪᒃ. 
ᑖᓐᓇ ᑐᕌᒐᔅᓴᖅ ᐊᔭᐅᕆᒋᕗᖅ ᒥᐊᓂᕆᔭᐅᓂᖏᑕ ᐊᐅᖏᒍᑦ ᐊᒡᒍᖅᓯᒪᔪᑦ ᐆᒪᔪᑦ ᐃᓚᖏᑦ ᐊᑐᐃᓐᓇᒧᑦ ᐃᒪᖏᓐᓂᒃ 
ᐱᓕᒪᔭᑐᐊᖃᓕᓲᖑᓂᖏᓐᓂᒃ. ᑐᑭᓕᐅᑎᔅᓴᖅ ᓄᖑᑕᐅᓂᖏᑕ ᓄᓇᓕᐅᑉ ᕿᓚᓗᒐᖁᑎᖏᑦ ᖃᐅᓪᓗᑦᑖᑦ ᑕᐅᕙᓐᖓᑦ 
ᐅᓐᖔᕙᐅᑉ ᐃᒪᖏᑕ ᕿᓚᓗᒐᖏᑦ, ᓄᖑᑕᐅᓪᓚᔅᓯᒪᔪᖅ, ᓄᖑᑕᐅᓯᒪᓐᖏᒃᑯᑎᒃ, ᑮᓇᐅᔭᓕᐅᕋᓱᐊᖅᑐᓄᑦ 
ᐊᕝᕙᒐᓱᑦᑐᓄᑦ.  
 
ᕿᒥᕐᕈᔭᐅᓂᖓ  
 
ᖃᐅᔨᓴᐃᔾᔪᑏᑦ 
 
ᑲᑎᓐᖓᓲᑦ ᑐᑭᖃᐅᑎᖏᑦ ᖃᐅᓪᓗᑦᑖᑦ ᑐᒑᓖᓪᓗ ᕿᓚᓗᒐᖏᓄᑦ ᐅᓄᓐᓂᖏᑕ ᓄᓇᕘᒥᑦ (ᕆᑦᓴᑦ 2009) 
ᐱᔭᐅᓂᑰᕗᑦ ᐊᔾᔨᒌᓐᖏᑦᑐᓂᒃ ᑐᑭᓯᒋᐊᕈᑎᔅᓴᐅᓲᓄᑦ: 
 

1) ᖃᐅᔨᓴᖅᑕᐅᓂᖏᑕ ᐊᐅᔭᒃᑯᑦ ᓇᕈᕝᕕᒋᓲᖏᑕ ᓂᔾᔪᑏᑦ ᓄᓇᕘᒥᑦ ᐊᕙᑖᒍᓪᓗ ᐃᒪᖏᒍᑦ ᑎᑎᕋᖅᑕᐅᓪᓗᑎᒃ 
ᓄᓇᓕᐅᑉ ᑕᑯᖃᑦᑕᓐᓂᖏᑦ ᑎᑎᕋᖅᓯᒪᔪᓄᓪᓗ ᓇᒦᓱᖏᓄᖏᑕ ᕿᓚᓗᒐᑦ,  

2) ᑕᐅᑦᑐᖏᑦ ᐃᓕᖅᑯᓯᖏᑕᓗ ᐊᔾᔨᒌᖏᓐᓂᖏᑕ ᓂᔾᔪᑏᑦ ᓇᒥᕈᓘᔭᖅ ᓄᓇᕘᒦᑐᓄᑦ ᐊᕙᑖᒍᓪᓗ ᐃᒪᖏᒍᑦ, 
3) ᖃᐅᔨᓴᖅᑕᐅᓂᖏᑦ ᐊᐅᖏᒍᑦ ᓱᕈᓐᓇᑦᑐᖃᓐᓂᖏᑕᓗ ᐊᔾᔨᒌᖏᓐᓂᖏᑕ ᓂᔾᔪᑏᑦ ᓄᓇᕘᑉ ᐃᓗᐊᒍᑦ 

ᐱᔭᕆᔭᐅᓲᑦ ᐊᕙᑖᒍᓪᓗ ᐃᒪᖏᒍᑦ, ᐊᒻᒪᓗ  
4) ᓈᓚᐅᓯᖦᖢᒋᑦ ᓂᔾᔪᑏᑦ, ᐊᑐᖅᖢᒋᑦ ᖁᒻᒧᑦᑎᑕᐅᓯᒪᔪᒃᑯᑦ ᑐᓵᔭᐅᔪᓂᒃ, ᓇᓗᓇᐃᕋᓱᖦᖢᒋᑦ ᓇᒦᓲᖑᓂᖏᑦ 

ᐊᒻᒪᓗ ᐃᒪᐃᑦ ᐊᑐᖅᑕᐅᓲᑦ ᑲᑎᓐᖓᐅᖅᓯᒪᔪᓄᑦ ᐃᓗᐃᑦᑑᓪᓗᑎᒃ. 
 
ᓴᖅᑭᑎᖅᑐᑦ 
 
 ᖃᐅᓪᓗᑦᑖᑦ ᑲᑎᓐᖓᓲᑦ 
 
ᑖᒃᑯᐊ ᑲᑎᖅᓱᑦᑕᐅᓪᓗᑎᒃ ᑐᑭᓯᒋᐊᕈᑏᑦ ᖃᓄᐃᑦᑑᓂᖏᑕ ᓇᓗᓇᐃᖅᓯᓯᒪᕗᑦ ᐊᔾᔨᒌᓐᖏᓂᖏᑕ ᖃᐅᓪᓗᑦᑖᑦ 
ᕿᓚᓗᒐᖏᑦ ᐊᕝᕕᓂᓕᐅᔪᑦ ᑲᑎᓐᖓᓲᑦ (ᑕᑯᔭᔅᓴᖅ 1 ᐊ: ᐅᐊᓕᓂᐅᑉ ᐃᒪᖓ:  ᐸ: ᑯᖅᑎᑦᑑᑉ-ᕿᑭᖅᑖᓘᑉ ᐃᒪᕕᖓ: 
ᑕ: ᐸᓐᓂᖅᑑᑉ ᐃᒪᕕᖓ: ᑲ-ᒐ-ᒪ: ᐱᖓᓇᖅ-ᐅᐊᓐᓇᖅ-ᓂᒋᖅᐸᓯᒃ ᑕᓯᐅᔭᔾᔪᐊᖅ (ᐱᖓᓐᓇᖓᑕ ᑕᓯᐅᔭᔾᔪᐊᑉ 
ᕿᓚᓗᒐᖏᑦ)1: ᓇ: ᔭᐃᒻᔅ ᐸᐃ: ᓴ: ᑲᓇᓐᓇᖓ ᑕᓯᐅᔭᔾᔪᐊᑉ) ᓄᓇᕘᑉ ᐃᒪᖏᒍᑦ.   
 
ᑖᒃᑯᐊ ᕿᓚᓗᒐᑦ ᐱᔭᕆᔭᐅᓲᑦ ᐊᖑᓇᓱᑦᑎᖏᓐᓄᑦ ᐃᖃᓗᒻᒥᐅᑦ ᖃᐅᔨᒪᔭᐅᓪᓚᕆᓐᖏᓚᑦ ᑭᓯᐊᓂᓕ ᐃᓱᒪᒋᔭᐅᓯᒪᔪᑦ 
ᐅᑯᓐᓇᖓᑦ ᖃᐅᓪᓗᑦᑖᖏᑕ ᐱᖓᓐᓇᖅ-ᐅᐊᓐᓇᖅ-ᓂᒋᖅ ᑕᓯᐅᔭᔾᔪᐊᑉ ᖃᐅᓪᓗᑦᑖᖏᓐᓂᒃ (ᑕᑯᔭᔅᓴᖅ 1 ᒐ-ᒪ-ᓇ), 

                                                 
1 ᐅᓇ ᑐᕌᖓᔭᖃᖅᑐᑦ ᐱᖓᓐᓇᖓᓄᑦ ᑕᓯᐅᔭᔾᔪᐊᑉ ᖃᐅᓪᓗᑦᑖᖏᓄᑦ ᐅᓄᓐᓂᖏᓄᑦ ᐋᖅᑭᑦᑕᐅᓯᒪᔪᖅ ᑲᑎᒪᔨᖏᓐᓄᑦ 
ᓂᕐᔪᑏᑦ ᐅᓗᕆᐊᓇᖅᑐᒦᑦᑐᓄᑦ ᑲᓇᑕᒥ (ᑲᐅᔅᕕᒃ).  
 



ᕿᑎᖓᓄᑦ ᐅᑭᐅᖅᑕᖅᑐᒧᓪᓗ ᐱᓕᕆᕕᖓ    ᓄᓇᕘᑉ ᑐᒑᓕᖏᑦ ᖃᐅᓪᓗᑦᑖᓪᓗ ᕿᓚᓗᒐᐃᑦ  

4 

ᑖᒃᑯᐊ ᐊᐅᖏᒍᑦ ᖃᓂᓛᖑᓪᓗᑎᒃ. ᑖᓐᓇ ᑲᑎᓐᖓᓲᑦ ᓂᔾᔪᑎᖏᑦ ᐊᖏᔪᒻᒪᕆᐅᕗᖅ (~63,000 ᕿᓚᓗᒐᑦ) 
ᐅᑮᓲᖑᓪᓗᑎᒃ ᕿᑭᖅᑖᓘᑉ ᐃᑭᕋᔭᖓᒍᑦ ᐊᒻᒪᓗ ᐊᑯᑭᑦᑑᑉ ᕿᑭᖅᑖᓘᓪᓗ ᐃᑭᕋᓴᖓᒍᑦ. ᐅᓄᓐᓂᖅᓴᑦ ᖃᐅᓪᓗᑦᑖᑦ 
ᕿᓚᓗᒐᖅᑕᐅᔪᑦ ᑭᒻᒥᕉᑉ ᓵᖓᒍᑦ ᐅᑭᐊᔅᓵᒃᑯᑦ ᐱᔭᐅᓲᑦ ᑖᒃᑯᐊ ᕿᓚᓗᒐᖏᑦ ᕿᑭᖅᑖᓘᑉ ᐃᑭᕋᓴᖓᓅᕌᖓᑕ (ᔅᒥᑦ 
2008). ᖃᐅᓪᓗᑦᑖᑦ ᕿᓚᓗᒐᑦ ᐃᒪᖓᓃᓲᑦ ᐃᖃᓗᐃᑦ ᐊᖑᓇᓱᑦᑕᑦ ᐃᖃᓗᒻᒥᐅᓄᑦ ᐊᐅᔭᒃᑯᑦ ᐃᓱᒪᒋᔭᐅᓪᓗᑎᒃ 
ᓇᕈᑦᑕᓲᑦ ᑖᒃᑯᓇᓐᖓᑦ ᐊᖏᔪᒻᒪᕆᐅᔪᓂᒃ ᕿᓚᓗᒐᖁᑎᖏᓐᓂᒃ.  
 
 ᑐᒑᓖᑦ ᑲᑎᓐᖓᓲᑦ 
 
ᑖᒃᑯᐊ ᑲᑎᓐᖓᓲᑦ ᑐᑭᓕᐅᕆᔭᐅᓂᖏᑕ ᓄᓇᕘᑉ ᑐᒑᓕᖏᑕ ᑲᑭᐊᖏᓐᓂᖅᓴᐅᕗᖅ ᖃᐅᓪᓗᑦᑖᑦ ᕿᓚᓗᒐᖏᓐᓂᒃ. 
ᓈᓚᐅᑎᓖᑦ ᖁᒻᒧᑦᑎᑕᐅᓯᒪᔪᒃᑯᑦ ᑕᑯᔅᓴᕈᐃᑦᑎᐊᓛᖑᕗᑦ ᖃᓄᑎᒋ ᐊᒡᒍᖅᓯᒪᓲᖑᓂᖏᑕ ᑐᒑᓖᑦ ᐊᐅᔭᒃᑯᑦ ᐊᒻᒪᓗ, 
ᑖᒃᑯᐊ ᓇᐅᔮᒧᑦ ᑎᑭᓲᑦ ᑐᒑᓖᑦ ᑕᓯᐅᔭᔾᔪᐊᒥᑦ, ᐊᕐᕌᒍᓕᒫᖑᔪᒧᑦ. ᓇᓗᓇᐃᖅᓯᓯᒪᒐᓛᑦᑐᑦ ᐊᐅᖏᒍᑦ 
ᓱᕈᓐᓇᓐᓂᖃᓐᓂᖏᑕᓗ ᐊᔾᔨᒌᖏᓐᓂᖏᑕ ᑲᑎᓐᖓᓲᑦ ᖁᑦᑎᑑᑉ ᑐᒑᓕᖏᓐᓂᒃ. ᑐᓐᖓᕕᒋᓪᓗᒍ ᑖᓐᓇ, ᑕᓪᓕᒪᑦ 
ᓄᓇᕘᒥᑦ ᑐᒑᓖᑦ ᑲᑎᓐᖓᓲᖏᑦ ᓇᓗᓇᐃᖅᑕᐅᓯᒪᕗᑦ (ᑕᑯᔭᔅᓴᖅ 2 ᐊ: ᐃᑭᕋᓴᐅᑉ ᕿᑭᖅᑕᖓ: ᐸ: ᐃᑉᐱᐊᔾᔫᑉ 
ᑲᖏᖅᖢᐊᓗᖓ: ᑕ: ᒥᑦᑎᒪᑕᓕᐅᑉ ᑕᓯᐅᔭᖓ; ᑲ: ᐊᒡᒎᑉ ᐃᒪᖏᑦ: ᒐ: ᐅᐊᓐᓇᖓ ᑕᓯᐅᔭᔾᔪᐊᑉ) ᐊᒻᒪᓗ 
ᐱᖓᓱᒃᑲᓐᓃᑦ (ᑕᑯᔭᔅᓴᖅ 2 ᒐ: ᐅᐊᓕᓂᐊᑉ ᐃᒪᖏᑦ; ᒪ: ᐊᐅᓱᐃᑦᑑᑉ ᐃᒪᖓ; ᓇ: ᓴᓇᓐᖑᐊᕝᕕᐅᑉ ᐃᒪᖓ) 
ᐃᓱᒪᒋᔭᐅᓯᒪᓪᓗᑎᒃ ᑕᑯᔅᓴᐅᓂᖏᒍᑦ ᐱᓪᓗᒋᑦ ᑐᒑᓖᑦ ᑕᑯᔭᐅᖃᑦᑕᓲᖑᒻᒪᑕ ᐅᕝᕙᓗ ᐊᖑᓇᓱᑦᑕᐅᓂᑰᓪᓗᑎᒃ 
ᐊᐅᔭᒃᑯᑦ ᐃᒪᖏᒍᑦ ᐱᔾᔪᑕᐅᒋᓪᓗᓂ ᐊᓯᖏᑦ ᑐᒑᓖᑦ ᓅᓗᐊᖃᑦᑕᖏᒻᒪᑕ ᐊᐅᔭᒃᑯᑦ ᐊᓯᖏᓄᑦ.  
 
ᓇᓗᓈᕿᔾᔪᑕᐅᔪᓐᓇᖅᑐᑦ 
 
ᑖᒃᑯᐊ ᑲᑎᓐᖓᓲᑦ ᑐᑭᓯᒋᐊᕈᑎᖏᑦ ᓇᓪᓕᖅᓯᒪᓪᓚᕆᓐᖏᓚᑦ ᓲᖃᐃᒻᒪ ᐃᓗᐃᑦᑑᖏᑦᑐᒥᒃ ᖃᐅᔨᒪᔾᔪᑎᒥᒃ 
ᑐᓐᖓᕕᖃᕋᒥᒃ, ᐱᓗᐊᖅᖢᒋᑦ ᑐᒑᓖᑦ ᕿᓚᓗᒐᐃᑦ ᑲᑎᓐᖓᔭᖏᓄᑦ, ᑖᒃᑯᐊ ᑐᑭᓯᒋᐊᕈᑎᑦ ᐃᓗᐃᑦᑑᓪᓗᑎᒃ 
ᐃᓚᖏᓄᑦ ᐊᓯᖏᓄᑦ ᐱᑕᖃᓐᖏᑦᑐᑦ. ᑖᒃᑯᐊᑦᑕᐅᖅ ᓇᓗᓈᕿᔾᔪᑕᐅᔪᑦ ᖃᐅᓪᓗᑦᑖᑦ ᕿᓚᓗᒐᖏᑦ ᐃᖃᓗᓐᓅᓲᑦ 
ᐊᐅᔭᒃᑯᑦ. ᑖᒃᑯᐊ ᑲᑎᓐᖓᓲᑦ ᑐᑭᒋᔭᖏᑦ ᐋᖅᑭᒋᐊᒐᔅᓴᑦ ᓄᑖᒥᒃ ᑐᑭᓯᒋᐊᖁᑎᒥᒃ ᓴᖅᑭᑦᑐᖃᕈᓂ ᓇᓗᓇᐃᖅᑕᐅᓯᒪᔪᑦ 
ᐊᓯᔾᔨᐅᑎᒋᔪᓐᓇᖅᑕᖏᓐᓄᑦ.  
 

ᐃᓱᒪᓕᐅᕈᑏᑦ ᐅᖃᐅᔾᔨᔅᓲᑎᓪᓗ  
 
ᐊᑐᕋᓱᐊᕆᓂᖅ ᐊᐅᔩᓲᓄᑦ ᑲᑎᓐᖓᓲᓄᑦ ᐊᐅᓚᑦᑎᓂᒻᒧᑦ ᐊᒡᒍᖅᓯᒪᓪᓗᑎᒃ ᐱᒋᐊᕈᑎᑐᐃᓐᓇᐅᕗᖅ 
ᓈᒪᓪᓚᕆᖏᓐᓂᖏᓄᑦ ᖃᐅᔨᒪᔾᔪᑎᕗᑦ. ᐅᖃᐅᓯᒻᒪᑦ ᖁᓛᑎᒍᑦ, ᑖᒃᑯᐊ ᐃᒪᖏᒍᑦ ᐃᓚᖏᑦ ᓄᖑᑉᐹᓕᖅᑕᐅᔪᓐᓇᖅᑐᑦ 
ᐅᕝᕙᓗ ᓄᖑᓪᓚᕆᓪᓗᑎᒃ ᐃᓱᒪᒋᔭᐅᓐᖏᒃᑯᑎᒃ ᑕᒪᒃᑯᐊ ᐊᖑᓇᓱᑦᑕᐅᕙᓪᓕᐊᑎᓪᓗᒋᑦ. ᑐᑭᓯᔾᔪᑎᑦ 
ᓯᕗᓪᓕᖅᓯᐅᑎᐅᒐᓗᐊᖅᑎᓪᓗᖏᑦ ᑐᓐᖓᓪᓗᑎᓪᓗ ᐅᓄᖏᑦᑐᓄᑦ ᖃᐅᔨᓴᕈᑎᐅᔪᓄᑦ ᐊᔾᔨᒌᖏᓐᓂᖏᓐᓄᑦ, ᐅᓄᓛᓂᒃ 
ᐊᕕᑦᑐᖅᓯᒪᑎᑦᑎᓂᖅ ᑖᒃᑯᓂᖓ ᑲᑎᓐᖓᓲᖑᔪᓂᒃ ᒪᓕᖁᔭᐅᔪᑦ ᐆᒪᐅᑉ ᐅᖃᐅᔾᔨᒋᐊᕈᑎᐅᑉ, ᑲᑐᔾᔨᖃᑎᒌᑦᑐᑦ ᑲᒪᔩᑦ 
ᓄᖑᓗᐊᖅᑕᐃᓕᒪᑎᑦᑎᔪᓐᓇᑦᑐᑦ. ᑐᑭᓕᐅᑎᓗᒍ, ᑖᒃᑯᐊ ᐱᔭᕆᔭᐅᓗᐊᕈᓐᓇᑉᐳᑦ ᕿᓚᓗᒐᑦ ᒥᑭᓐᓂᖅᓴᐃᑦ ᑲᑎᓐᖓᓲᑦ 
ᐃᓚᒋᔭᐅᓇᓱᒋᔭᐅᒍᑎᒃ ᐊᖏᓂᖅᓲᓗᒻᒧᑦ ᐅᖓᓯᑦᑐᒧᓪᓗ ᓇᕈᑦᑕᖅᑐᓄᑦ ᕿᓚᓗᒐᐃᑦ ᑲᑎᓐᖓᓲᖏᓐᓄᑦ, 
ᑕᑯᓪᓚᕆᓪᓗᒋᓪᓗ ᐊᒡᒍᖅᓯᒪᐃᓐᓇᓲᖑᒻᒪᑕ ᑕᒪᐃᓐᓄᑦ ᐃᓚᐃᓐᓇᖓᓄᓪᓘᓐᓃᑦ ᐊᕐᕌᒎᑉ ᐃᓚᖏᓪᓗ ᐊᓯᖏᓄᑦ 
ᐃᒪᓐᓄᑦ ᓇᕈᔪᓐᓇᕋᑎᒃ ᑖᒃᑯᓂᖓᑦᑕᐃᓐᓇᖅ ᐊᑐᓲᖑᒻᒪᑕ.  

